
ᔫᓂ 1, 2013 

ᔫᓂᒦᓕᕇᕐᒥᒐᑦᑕ. ᖃᐅᔨᓴᕐᑕᐅᒍᑎᑦᓭᑦ ᐸᕐᓀᑕᐅᖃᑦᑕᓕᕐᒥᔪᑦ ᐃᓕᓴᐅᑎᕕᓂᕐᓂᓗ 
ᑐᓴᕐᑎᓯᒍᑎᑦᓴᓕᐅᖃᑦᑕᓱᑎᒃ… ᑕᒪᒃᑯᐊ ᐅᐸᓘᒪᓇᕋᓗᐊᕐᑎᓗᒋᑦ, ᓇᑯᕐᒦᕈᒪᕗᖓ 
ᐃᓕᑦᓯᓂᒃ ᐱᓇᓱᐊᒻᒪᕆᑉᐸᑲᑦᓯ ᑐᓂᒪᑦᓯᐊᓱᓯᓗ. ᑕᙯᕐᓯᓯᐊᖁᓇᕐᐳᓯ ᐊᐅᔭᖅ 
ᐃᓚᓐᓈᕇᑎᒍᑦ ᐃᓚᒌᑎᒍᓪᓗ. ᕿᓚᓈᕐᑐᖓ ᑕᑰᑎᓛᕐᒥᒐᑦᑕ ᓄᓇᓕᓕᒫᓂ ᐅᓪᓗᓂᒃ 
ᐸᕐᓀᓂᕐᓄᑦ ᑲᑎᒪᓂᖃᓕᕐᐸᑦ ᐅᑭᐊᑦᓴᖅ.  

ᑕᕝᕙᓂ ᐊᕐᕌᒍᒥ, ᑎᓕᔭᐅᒪᒍᑎᓖᑦ ᑲᑎᒪᔩᑦ ᕿᒥᕐᕈᐸᑦᑐᑦ ᐃᓕᓴᕐᕖᑦ ᐅᒡᓗᖁᑎᖏᓐᓂᒃ 
ᐊᓯᑦᔨᒋᐊᕐᑕᐅᖁᔭᐅᒍᑎᖏᓐᓂᓗ. ᑲᑎᒪᔩᑦ ᐃᒣᓕᖓᔪᑦᓴᐅᖂᕐᒫᓚᒍᑎᕕᓂᕐᒥᓂᒃ 
ᖃᐅᔨᒋᐊᕈᑎᕕᓂᕐᒥᓂᓪᓗ ᖃᐅᔨᒪᔭᐅᑎᑦᓯᓛᕐᑐᑦ ᐃᓕᓐᓂᐊᓇᐅᓛᕐᑐᒥ. ᑐᕌᒐᖃᕐᑐᒍᑦ 
ᓄᐃᑦᓯᒍᒪᓂᕐᒥᒃ 2014-2015ᒥ ᐃᓕᓐᓂᐊᓇᐅᑎᓪᓗᒍ ᐃᓕᓴᕐᕖᑦ ᐅᓪᓗᖁᑎᖏᓐᓂᒃ 
ᓄᑖᓂᒃ. 

ᐃᓱᓕᐅᑎᒋᑦᓱᒍ, ᐃᓕᓐᓂᐊᓂᓕᕆᓂᖅ ᑐᓂᒪᐅᑎᖃᕐᐳᖅ ᐃᓚᑦᓱᒍᓱᕝᕕᐅᓯᐊᕐᑐᓂᒃ 
ᐃᓕᓴᕐᕕᖃᕐᑎᓯᓂᕐᒥᒃ. ᓄᓇᓕᓕᒫᓂ ᐅᓪᓗᖁᑎᓂᒃ ᐸᕐᓀᓂᖃᕐᑎᓗᒍ ᐅᑭᐊᑦᓴᒥ 
2013ᒥ ᐅᖃᐅᓯᖃᕐᕕᐅᓛᕐᑐᖅ ᑲᔪᓯᑎᑕᐅᓂᖓᓂᒃ ᑕᒪᑐᒪ ᐱᒻᒪᕆᐅᑦᓱᓂ 
ᐱᒋᐊᕐᑎᑕᐅᓯᒪᔫᑉ.  

ᐊᐅᔭᕐᓯᐅᓯᐊᓚᖓᕗᓯ ! 

 

ᑲᔪᓯᒃᑫᔨᐅᑉ ᐅᖃᐅᓯᑦᓴᖏᑦ 

ᑕᒡᒐᓂ ᕿᒥᕐᕈᐊᒥ 
2 

3 

ᐱᓇᓱᑦᑎᓕᕆᕕᒃ 

ᑮᓇᐅᑦᔭᓵᓕᕆᕕᓪᓗ ᑐᓴᕋᑦᓭᑦ 
ᐱᐅᓯᕐᓲᑎᐅᒋᐊᓖᑦ ᒪᓕᒉᑦ, 

ᐋᓐᓂᐊᕕᓕᐊᕐᑐᑦ ᐊᕐᕕᑕᕐᓂᖓ 

ᐊᓯᖏᓪᓗ… 

ᐅᓛᔪ ᐱᓗᕐᑑᑦ ᐊᒡᓚᖑᐊᕐᓯᒪᔭᖓ 

ᑕᕐᓴᓕᐊᕆᔭᐅᔪᖅ ᑭᑭᐊᒻᒧᑦ Royal 

Canadian Mint. 

4 
ᐃᓄᒻᒪᕇᑦ ᐃᓕᓐᓂᐊᕕᖓ 

ᐱᓇᓱᒐᕐᓂᓗ ᐱᒋᐅᕐᓴᑎᑦᓯᓂᖅ. 

5 
ᓱᑎᑦᓯᒍᑎᑦᓭᑦ ᐃᓕᓐᓂᐊᕕᑦᑎᓂ 

ᔫᓂᒥ. 

8 
ᐱᓇᓱᑦᑎᖑᕋᑖᑦ.  

ᐳᐃᒍᕐᑌᓕᒋᐊᓕᕗᑦ ᐅᒡᓗᖁᑏᑦ. 

© ᐃᓐᓇᓕᒃ ᐃᓕᓴᕐᕕᒃ 

ᐱᓇᓱᑦᑏᑦ 
ᑐᓴᕋᑦᓴᖏᑦ 

ᐱᓇᓱᑦᑐᓕᕆᕕᒃ 
ᑮᓇᐅᑦᔭᓵᓕᕆᕕᓪᓗ 

ᒪᓕᒐᖅ ᐱᔾᔪᑎᓕᒃ 
ᐱᐅᓯᕐᓲᑎᐅᒋᐊᓕᓐᓂᒃ 
ᐱᓇᓱᕝᕕᒥᓪᓗ 
ᐊᑑᑎᔭᐅᒋᐊᓕᓐᓂᒃ 

ᒫᑦᓯ 20, 2013ᒥ, ᑲᑎᕕᒃ 
ᐃᓕᓐᓂᐊᓂᓕᕆᓂᐅᑉ ᐃᓕᓐᓂᐊᓂᕐᒥᒃ 
ᑭᒡᒐᑐᕐᑎᖏᑦ ᐊᖏᕈᑎᖃᓚᐅᕐᓯᒪᕗᑦ 
ᒪᓕᒐᕐᒥᒃ ᐱᔾᔪᑎᓕᒻᒥᒃ 
ᐱᐅᓯᕐᓲᑎᐅᒋᐊᓕᓐᓂᒃ ᐱᓇᓱᕝᕕᒥᓪᓗ 
ᐊᑑᑎᔭᐅᒋᐊᓕᓐᓂᒃ. 

ᑖᓐᓇ ᒪᓕᒐᖅ ᑐᑭᒧᐊᒍᑎᑦᓴᐅᔪᖅ 
ᑲᑎᕕᒃ ᐃᓕᓐᓂᐊᓂᓕᕆᓂᐅᑉ 
ᐱᓇᓱᑦᑎᓕᒫᖏᑦᑕ ᐱᐅᓯᕆᒋᐊᓕᖏᓐᓂᒃ 
ᐱᓇᓱᕝᕕᒥᓂ. ᐱᕕᑦᓴᖃᕐᑎᓯᒍᑎᑦᓴᑕᓕᒃ 
ᐱᓇᓱᑦᑎᓄᑦ ᐱᓇᓱᐊᕐᑐᓄᑦ 
ᐃᓕᓐᓂᐊᑎᑦᓯᓂᕐᒥᒃ ᑲᒪᓂᕐᒥᓗ 
ᐃᓕᓵᓂᒃ ᐱᕕᑦᓴᖃᕐᑎᓯᒍᑎᑕᖃᕐᓱᓂᓗ 
ᖃᓄᖅ ᑲᒪᒋᔭᐅᒋᐊᖃᕐᒪᖔᑕ 
ᑭᓇᒃᑯᑐᐃᓐᓇᓄᑦ 
ᖃᐅᔨᒪᔭᐅᒋᐊᖃᖕᖏᑐᑦ ᐊᓪᓚᖁᑏᑦ.  

ᒪᓕᒐᖅ ᑐᑭᓯᓇᕐᑎᓯᒋᐊᓪᓚᒥᑦᓱᓂ 
ᐱᓇᓱᑦᑏᑦ ᑲᒪᒋᔭᑦᓴᖏᓐᓂᒃ 
ᐹᕐᓯᖓᐅᑎᔪᖃᕐᓂᐸᑦ, 
ᐁᑦᑑᓯᐊᕐᑐᖃᕐᓂᐸᑦ 
ᐱᕙᓪᓕᖁᑎᑖᕐᑐᖃᕐᓂᐸᓪᓗ ᐊᓯᖏᓐᓂᑦ. 

ᑲᒪᔩᑦ ᐊᒻᒪᓗ ᐃᓕᓭᔩᑦ ᐊᖓᔪᕐᖄᖏᑦ 
ᑲᒪᒋᔭᑦᓴᖃᕐᐳᑦ ᐱᓇᓱᑦᑎᓕᒫᒥᓂᒃ 
ᑐᓴᐅᒪᑎᑦᓯᒋᐊᖃᕐᓂᒥᒃ ᑖᑦᓱᒪ ᒪᓕᒐᐅᑦ 
ᐅᖃᐅᓯᕐᑕᖏᓐᓂᒃ, ᑕᑯᒋᐊᕐᑕᐅᒍᓐᓇᓱᓂᓗ 
ᒪᓕᒐᖅ ᐅᕗᖓ: 

http://www.kativik.qc.ca/sites/k
ativik.qc.ca/files/documents/55
6/code_of_ethics-
employees_march_2013-i.pdf 

 

ᐃᓪᓗᓰ ᐃᓂᓪᓚᖓᑦᓯᐊᖃ?  

ᐊᐅᓪᓚᓯᒪᓛᑐᐊᕈᕕᑦ ᖃᓄᓪᓗᐊᑎᒋᒃ 
ᐃᓪᓗᐃᑦ ᕿᒪᐅᒪᓚᖓᒻᒪᖔᕐᐱᐅᒃ 
ᖃᐅᔨᒪᓇᒍ, ᐱᐅᓕᓂᐊᒐᑎᑦ 
ᓴᓂᕝᕙᓯᒪᑎᖃᑦᑕᓗᒋᑦ ᐊᓯᓐᓄᓘᓐᓃᑦ 
ᓴᓂᕝᕙᑕᐅᔪᑦᓴᐅᑎᓪᓗᒋᑦ 
ᑎᓕᒍᓐᓇᑕᕐᓅᕕᑦ. ᐃᓪᓗᖅ ᓇᔪᕐᑌᑦ 
ᐊᑐᕐᑕᐅᓯᑐᐃᓐᓇᕆᐊᖃᕐᒪᑦ 
ᐃᓇᖏᕐᑎᓅᕕᑦ.  

 

ᓄᓇᕕᒻᒥᐅᖑᑦᓱᑎᑦ 
ᐊᐅᓪᓚᕆᐊᖃᕐᕿᑦ 
ᐋᓐᓂᐊᕕᓕᐊᕆᐊᖃᕐᓂᒧᑦ? 
ᖃᐅᔨᒪᔭᐅᒋᐊᓖᑦ... 

ᐋᓐᓂᐊᓂᕐᒨᑦ ᑲᒪᒋᔭᐅᒍᑎᖃᕆᐊᖃᕐᕿᑦ 
ᓄᓇᓕᒻᒥ ᑲᒪᒋᔭᐅᒍᑎᐅᕐᖃᔭᖕᖏᑐᒥᒃ? 
ᐊᐅᓪᓚᒍᑎᒋᒍᓐᓇᑌᑦ ᐋᓐᓂᐊᕕᓕᐊᕐᓗᑎᑦ 
ᑲᒪᐅᑎᖃᑦᓯᐊᑐᒧᑦ 
ᐋᓐᓂᐊᓯᐅᕐᑕᐅᒍᑎᒋᒋᐊᓕᑎᓐᓄᑦ. 

ᐋᓐᓂᐊᕕᒻᒧᑦ ᐊᐅᓪᓚᒍᑎᖃᕆᐊᓕᓕᒫᑦ 
ᓄᓇᕕᒻᒥᐅᓕᒫᓄᑦ ᐊᑑᑎᔭᐅᑎᑕᐅᓲᑦ. 
ᑕᒐ ᐊᑑᑎᔭᐅᒍᓐᓇᓯᐊᕐᑐᑦ 
ᐃᓚᐅᔫᒍᑎᓕᓐᓄᑦ 
ᐃᓚᐅᔫᒍᑎᖃᖕᖏᑑᒐᓗᐊᓄᓪᓗ ᔦᒥᓯ 
ᐯᑉ ᑯᐯᓪᓗ ᑕᕐᕋᖓᑕ 
ᐊᖏᖃᑎᒌᒍᑎᖏᓐᓄᑦ. 

ᐅᑯᐊ ᑭᐅᒋᐊᓕᓯ:  

 

 

1. ᐋᓐᓂᐊᓯᐅᕐᑕᐅᒍᑎᐅᒋᐊᓖᑦ 
ᐋᓐᓂᐊᓯᐅᕐᑎᒪᕆᒻᒧᑦ 
ᑲᒪᖃᑦᑕᑐᒧᑦ 
ᓱᕐᖁᐃᑕᐅᓯᒪᒋᐊᓕᒃ 
ᐱᒍᓐᓇᑎᑕᐅᓗᓂᓗ 
ᐋᓐᓂᐊᕕᐅᑉ 
ᐊᐅᓚᑦᓯᓂᓕᕆᓂᖓᓄᑦ 
ᑲᒪᒋᔭᐅᕕᒋᒋᐊᓕᓐᓄᑦ; 

2. ᐋᓐᓂᐊᕕᒻᒧᑦ ᐊᐅᓪᓚᓂᖅ 
ᓄᓇᓕᒻᒧᑦ ᐊᓂᕐᕋᖃᕐᕕᓅᕕᑦ 
ᐊᐅᓪᓚᒍᑎᐅᒋᐊᓕᒃ 
ᓄᓇᕕᒻᒥᓘᓐᓃᑦ ᐋᓐᓂᐊᕕᒻᒥ 
ᐋᓐᓂᐊᓯᐅᕐᑎᒪᕆᓐᓄᑦ 
ᑲᒪᒋᔭᐅᕕᐅᒋᐊᖃᕐᓂᕋᕐᑕᖓᓂ; 

3. ᐋᓐᓂᐊᕕᒃ ᐊᐅᓪᓚᑎᑦᓯᔪᖅ 
ᐋᓐᓂᐊᕕᓕᐊᕐᑎᓯᓂᕐᒧᑦ 
ᐊᓯᐊᓄᑦ ᐃᓘᓐᓈᒍᑦ 
ᖃᖓᑦᑕᐅᑎᓂᒃ ᐊᑭᓖᒋᐊᓕᒃ, 
ᐋᓐᓂᐊᕕᓕᐊᕐᓂᒧᑦ ᐅᑎᒧᓪᓗ.     

ᐊᐅᓪᓚᑐᐊᕈᑦᓯ ᐋᓐᓂᐊᕕᒻᒧᑦ 
ᐋᓐᓂᐊᓯᐅᕐᑎᒪᕆᐅᑉ 
ᑲᒪᒋᔨᒋᖃᑦᑕᑕᕐᐱᑦ ᐅᐸᑦᑕᐅᖁᔭᖓᑕ 
ᐊᓯᐊᓄᑦ ᐱᒍᓐᓇᑎᑦᓯᔪᒧᓪᓗ 
ᐋᓐᓂᐊᕕᒻᒧᑦ ᐅᐸᑦᑕᐅᕈᓐᓇᓂᕋᕐᑑᑉ 
ᐊᓯᐊᓄᑦ, ᓇᒻᒥᓂᖅ ᐃᓚᑎᓐᓄᓘᓐᓃᑦ 
ᐊᑭᖏᑦ ᐊᑭᓖᒍᑎᒋᒋᐊᓕᓯ. 

ᑐᑭᓯᒋᐊᕈᒪᒍᑦᓯ ᐱᐊᕆ ᓚᕙᕌᔅ 
ᐅᖄᓚᕕᒋᒍᓐᓇᑕᓯ (ᒪᓐᑐᔨᐊᒧᑦ, 
ᑭᓯᑦᔪᑎᖓ1-800-361-2244 ᓇᕐᓂᓗᒍ 
362) ᑐᑭᓯᒋᐊᕐᕕᒋᓗᒋᓘᓐᓃᑦ ᒪᓕᒐᖏᑦ 
ᓄᓇᓕᓕᒫᑦ ᐋᓐᓂᐊᕕᓕᐊᕐᓂᒧᑦ 
ᓄᓇᕕᒻᒦᑐᓕᒫᓂᒃ 
ᐊᐅᓪᓚᑎᑦᓯᓂᖏᓐᓅᓕᖓᔪᑦ ᐅᕙᓂ 
ᑐᕌᒍᑎᒥ:     

http://www.rrsss17.gouv.qc.ca/i
mages/stories/docs/transportati
on policy - all.pdf 

© ᐃᓐᓇᓕᒃ ᐃᓕᓴᕐᕕᒃ 

ᒣ 27, 2013ᒥᒃ, ᐅᐱᒍᓱᓐᓂᕕᓂᕐᒥᓂᒃ ᐊᐅᓚᔨᒐᑦᓴᖃᓕᕐᑐᖅ ᐊᒡᓚᖑᐊᕐᑎ ᐅᓛᔪ 
ᐱᓗᕐᑑᑦ. ᑌᑲᓂ ᐅᓐᓄᓴᒥ, ᙯᕐᖁᔭᐅᓯᒪᔪᕕᓂᖅ, ᑲᓇᑕᒥ ᑭᑭᐊᓕᐅᕐᕕᒥᑦ Royal 
Canadian Mint ᐱᓯᒪᔪᓄᑦ ᑕᑯᔭᐅᑎᑦᓯᒋᐊᖕᖓᓚᐅᔪᒻᒪᑕ ᓄᑖᒥᒃ ᑭᑭᐊᒻᒥᒃ
$5.00ᒥᒃ ᐅᓛᔫᑉ ᐊᒡᓚᖑᐊᕐᓯᒪᔭᖓᓂᒃ ᑕᕐᓴᓕᐅᕐᑕᐅᓯᒪᔪᒥᒃ. 

ᑖᓐᓇ ᓄᑖᖅ ᑭᑭᐊᒃ ᖃᑯᕐᓕᐅᓱᓂ ᓄᓇᓕᑐᖃᕐᒧᑦ ᐊᒡᓚᖑᐊᕐᑕᐅᓯᒪᔪᒥᒃ 
ᑕᕐᓴᓕᐅᕐᑕᐅᓯᒪᑦᓱᓂ ᓯᕗᓪᓕᐹᑦᓯᐊᖅ. ᔫᓂ 11, 2013ᒥ ᓂᐅᕕᐊᑦᓴᖑᓛᕐᑐᖅ. ᑲᓇᑕᒥ
ᑭᑭᐊᓕᐅᕐᕕᒥ Royal Canadian Mint ᓄᐃᑦᓯᓛᕐᒥᔪᑦ, 2013ᒥ, ᑐᖓᓕᐊᓂᒃ 
ᑭᑭᐊᒻᒥᒃ ᐅᓛᔪ ᐱᓗᕐᑑᑉ ᐊᒡᓚᖑᐊᕐᓯᒪᔭᖓᓂᒃ ᑕᕐᓴᓕᐅᕐᑕᐅᓯᒪᔪᒥᒃ. 

ᐊᕐᕌᒎᓚᐅᕐᑐᒥ, ᐅᓛᔪ ᓄᐃᑕᑎᑦᓯᓚᐅᔪᕗᖅ ᐊᒡᓚᖑᐊᕐᓯᒪᔭᒥᓂᒃ ᑕᑯᑦᓴᐅᑎᑦᓯᑎᓪᓗᒋᑦ
Cultural Space 11 Nations (marché Bonsecours). 

“ᓄᐃᑕᑎᑦᓯᓱᖓ ᐊᒡᓚᖑᐊᕐᓯᒪᔭᒃᑲᓂᒃ ᖃᐅᔨᒪᔭᐅᓂᕐᓴᐅᖃᑦᑕᓕᓚᐅᔪᕗᑦ ᐊᒥᓲᓂᕐᓴᓄᑦ. 
ᐊᓱᐃᓛᒃ ᑕᑯᕙᓪᓚᑐᕕᓂᐅᓂᐊᓕᕐᒪᑕ ᑲᓇᑕᒥ ᑭᑭᐊᓕᐅᕐᕕᒥᑦ Royal Canadian 
Mint ᐱᓯᒪᔪᑦ,” ᐅᓛᔪ ᐅᖃᕐᑐᖅ. 

ᑕᑯᑦᓴᐅᑎᑦᓯᑎᓪᓗᒋᑦ Cultural Space 11 Nations ᑲᑎᕕᐅᓲᒍᕗᖅ  ᑯᐯᒻᒥᐅᓄᑦ 
ᓄᓇᓕᑐᖃᕐᓄᑦ ᐊᒡᓚᖑᐊᕐᑎᓄᑦ, ᑕᑯᑦᓴᐅᑎᑦᓯᒍᓐᓇᓱᑎᒃ ᓂᐅᕐᕈᑎᑦᓴᖃᕈᓐᓇᓱᑎᓪᓗ. 
“ᑕᑯᓂᐊᕋᑦᓴᓯᐊᑦ, ᐊᒡᓚᖑᐊᕐᑎᓄᑦ ᐊᒡᓚᖑᐊᕐᓯᒪᔪᓂᓪᓗ ᐱᐅᑦᓴᓲᓄᑦ” ᐅᓛᔪ ᐅᖃᕐᑐᖅ.  

ᐅᓛᔪ ᐱᓗᕐᑑᑦ ᐊᒡᓚᖑᐊᕐᑎᑐᐃᓐᓇᐅᖏᓪᓚᖅ. ᐃᓕᓭᔨᑦᓯᐊᒍᒋᕗᖅ.  

ᐅᓛᔪ ᐱᓇᓱᑦᑎᒋᓯᒪᔭᕗᑦ 1980 ᐃᓱᓕᒋᐊᕕᑦᑎᓗᒋᓂᑦ.  1990- ᓂᑦᓱᑕ 2000-ᓗ
ᐱᒋᐊᕐᓂᖏᓐᓂ, ᐃᓕᓭᔨᐅᓯᒪᔪᖅ ᐃᓕᓐᓂᐊᕈᑎᑦᓴᓕᐅᕐᑎᐅᓯᒪᑦᓱᓂᓗ. 2012ᒥ, 
ᐱᓇᓱᑦᑎᑖᕆᓚᐅᔪᔭᕗᑦ ᐊᑕᐅᑦᓯᑰᕐᑎᓯᔨᐅᓂᐊᕐᑎᓗᒍ ᐃᓕᓐᓂᐊᕈᑎᑦᓴᓕᐅᕐᓂᓄᑦ.  

“ᐃᓕᓐᓂᐊᓂᓕᕆᕕᒻᒥ ᐱᓇᓱᐊᕐᑕᑲ ᐊᒡᓚᖑᐊᕐᑎᐅᓱᖓᓗ ᐱᓇᓱᐊᕐᑕᑲ ᑖᒃᑯᓂᖓᑦᓭᓇᖅ
ᑐᕌᒐᖃᕈᑎᒋᕙᒃᑲ,” ᐅᓛᔪ ᐅᖃᕐᑐᖅ. “ᑕᒪᕐᒥᒃ ᐃᓄᐃᑦ ᐃᓕᕐᖁᓯᖓᓅᓕᖓᔪᑦ, 
ᐱᐅᓯᑐᖃᖏᓐᓄᑦ ᐅᖃᐅᓯᖏᓐᓄᓗ. ᐃᓄᐃᓪᓗ ᐃᓗᕐᖁᓯᖓᓂᒃ 
ᑲᔪᓯᑎᑦᓯᒍᑎᑦᓯᐊᒍᑦᓱᑎᒃ, ᐅᒡᓗᒥ ᐱᐅᓯᐅᓕᕐᑐᒥᒃ ᓄᑖᒥᒃ
ᓱᖏᐅᑎᓴᕆᐊᖃᓲᒍᓕᕐᑎᓗᑕ”, ᐅᓛᔪ ᐅᖃᕐᑐᖅ. 

ᐅᓛᔫᑉ ᐊᒡᓚᖑᐊᕐᓯᒪᔭᖓ ᑕᕐᓴᓕᐊᕆᔭᕕᓂᖅ ᓄᑖᒧᑦ $5.00ᒧᑦ, ᓄᐃᑕᕗᖅ ᖁᓛᓂ. 
ᐊᑦᓯᓯᒪᔭᖓ “ᐊᒫᕐᓱᓂ ᐊᐅᓚᓴᕐᑐᖅ”. 

ᐅᐱᒍᓱᑉᐳᒍᑦ ᐅᓛᔫ ᐃᓕᓐᓂᒃ ᐱᓇᓱᖃᑎᖃᕆᐊᒥᒃ ᐃᓕᓐᓂᐊᓂᓕᕆᓂᕐᒥ ᐱᓯᒪᑦᓱᑕ ! 

ᐅᓛᔪ ᐱᓗᕐᑑᑦ 
ᐊᓪᓚᖑᐊᕐᓯᒪᔭᖓ 
ᑕᕐᓴᓕᐊᕆᔭᕕᓂᖅ 
ᑭᑭᐊᒻᒨᑕᐅᑦᓱᓂ 

ᑲᓇᑕᒥ ᑭᑭᐊᓕᐅᕐᕕᒥ 
Royal Canadian 

Mint! 

© ᑮ ᓚᐱᓱᓀ 

© Royal Canadian Mint 

 ᐃᓄᒻᒪᕇᑦ ᐃᓕᓐᓂᐊᕕᖓ 

ᐱᓇᓱᒐᕐᓂᓗ ᐱᒋᐅᕐᓴᓂᖅ 

ᐃᓕᓐᓂᐊᓇᐅᑉ ᐃᓱᓕᓂᖓ ! 
ᒣ 10, 2013-ᒥ ᐱᒋᐅᕐᓴᑐᑦ 
ᐱᔭᕇᓚᐅᔪᑦ. ᒣ 9-ᒥ ᐅᓐᓄᑐᒃᑯᑦ, 
ᓄᓇᕕᒻᒥ ᐱᒋᐅᕐᓴᕕᒃ 
ᐅᐱᒍᓲᑦᔨᓂᖃᓚᐅᔪᖅ ᓯᑕᒪᐅᔪᖏᒐᕐᑐᓂᒃ 
ᐱᔭᕇᕈᓯᕐᑐᓂᒃ. 

ᐃᕐᙯᑎᑦᓯᒋᐊᓪᓚᕈᒪᕗᖓ 
ᐱᓇᓱᑦᑎᙯᓐᓇᓲᖑᒻᒪᑦ 
ᐱᒋᐅᕐᓴᑎᑦᓯᕕᓐᓂ ᐃᓕᓐᓂᐊᑎᑦᓯᔩᓪᓗ 
ᐊᑌᓐᓇᑐᓂᒃ ᒫᑕᓕᓐ ᑭᐊᒻᑉ ᐊᒻᒪᓗ 
ᑯᔨᔅ ᒪᐅᓐ ᔫᓂᒧᑦ ᑎᑭᑦᓱᒍ. 
ᖃᓂᖕᖏᑐᒦᑦᓱᓂᓗ ᖃᕆᑕᐅᔭᒃᑯᑦ 
ᐃᓕᓐᓂᐊᓂᖅ ᒫᑕᓕᓐ ᑲᒪᒋᓲᖓ 
ᑲᔪᓯᓚᖓᑦᓱᓂ ᔫᓂᐅᑉ ᐃᓱᐊᓄᑦ 
ᑎᑭᓪᓗᒍ. 

 

ᑐᓴᕐᓴᕉᑎᑎᑦᓯᒋᐊᕐᓂᖅ ᐊᕐᕌᒍ 
ᐃᓕᓐᓂᐊᓇᐅᓛᕐᑐᒧᑦ - 
ᐃᓕᓐᓂᐊᕆᐊᓪᓛᑌᓕᑦᓴᕋᓯ!  

ᐃᓱᓕᓂᓕᐅᒐᓗᐊᖅ ᑭᓯᐊᓂ 
ᑭᖑᓂᑦᓴᖓᓄᑦ 
ᐸᕐᓀᕈᑎᖃᕆᐊᓕᕇᕐᑐᒍᑦ! 

ᐅᑯᐊ 2013-2014-ᒥ ᐱᓇᓱᒐᕐᓂᒃ 
ᐱᒋᐅᕐᓴᑎᑦᓯᒍᑎᐅᒐᔭᕐᑐᑦ:  

 

1. ᐃᒐᓕᖅ - ᓄᑖᖅ! 
ᐃᓕᓐᓂᐊᑎᑕᐅᓂᖃᓛᕐᑐᑦ 
ᐊᑦᔨᒌᖕᖏᑐᓂᒃ ᐱᓇᓱᒍᓯᕐᓂᒃ 
ᐃᓕᓐᓂᐊᑎᑕᐅᑎᓪᓗᒋᑦ.  

2. ᐃᑯᒪᕐᑑᑎᓕᕆᔨᐅᓂᖅ 

3. ᖃᕆᑕᐅᔭᕐᑎᒍᑦ 
ᑕᑯᒥᓇᕐᑐᓕᐅᕐᓂᖅ 

4. ᓄᓇᒃᑰᔫᓂᒃ 
ᐊᐅᓚᐅᓯᐅᕐᑎᐅᓂᖅ - ᑕᒡᒐᓂ 
ᐊᕐᕌᒍᒥ ᓄᑖᖅ! ᑖᓐᓇ 
ᐃᓕᓐᓂᐊᕈᑎ ᓄᐃᑕᐅᓯᒪᔪᖅ 
ᐃᓚᐅᔪᑦᓴᐅᑎᓪᓗᒍ 
ᐃᓕᓐᓂᐊᑎᑦᓯᒍᑎᐅᓲᒧᑦ 
ᐃᖏᕐᕋᐅᑎᓂᒃ ᒥᑭᔪᖑᐊᓂᒃ 
ᐊᐅᓚᐅᓯᐅᕐᑎᐅᒋᐅᕐᓴᓂᕐᒧᑦ. 

ᐃᓕᓐᓂᐊᑐᓂᒃ 
ᐃᓕᓐᓂᐊᑎᑦᓯᓯᐊᕐᓂᓴᐅᓗᓂ 
ᓄᓇᓕᓐᓂ 
ᑭᖕᖒᒪᔭᐅᒍᑎᐅᓲᓂᒃ. 
ᑰᑦᔪᐊᒥᓗ 
ᐅᒃᑯᐃᑕᐅᒋᐊᓪᓚᓛᓕᕐᒥᓱᓂ 
ᐅᑭᐊᑦᓴᒥ  ᐃᓕᓐᓂᐊᑏᑦ 
ᑐᔪᕐᒥᐅᕕᒋᓲᖓ. ᐅᐱᕐᖔᒥ, 
ᐱᖁᑎᓕᕆᕕᒃᑯᑦ 
ᐱᓇᓱᒍᑎᖃᓛᕐᒥᔪᑦ 
ᓴᓇᒋᐊᕐᑕᐅᒋᐊᓕᓐᓂᒃ.  

5. ᓄᓇᒃᑰᔫᕐᓚᓂᒃ 
ᐊᐅᓚᐅᓯᐅᕐᑎᐅᓂᖅ 

6. ᕿᔪᓕᕆᓂᖅ 

7. ᐃᒪᕐᑑᑎᓕᕆᔨᐅᓂᖅ/ᐅᕐᖂᓯᓴᐅ
ᑎᓕᕆᔨᐅᓂᖅ 

8. ᖃᕆᑕᐅᔭᓕᕆᔨᐅᓂᖅ 

9. ᐃᓄᒃᑎᑑᓕᕐᑎᕆᔨᐅᓂᖅ 
ᑐᓵᔨᐅᓂᕐᓗ  

 

ᐊᐅᒡᒍᔅᑎ 19-20-ᓂ 2013-ᒥ 
- ᐃᓕᓐᓂᐊᓂᕐᒧᑦ 
ᐊᑐᐃᓐᓇᕈᕐᑎᕖᒃ 

ᐱᓇᓱᑦᑏᑦ ᓄᓇᕕᒻᒧᑦ 
ᐊᐅᓪᓚᓚᐅᕐᑎᓇᒋᑦ, ᐅᓪᓘᓂ ᒪᕐᕉᓂ 
ᑲᑎᓐᓂᖃᓛᕐᑐᑦ ᐃᓕᓐᓂᐊᑎᑦᓯᔨᓕᒫᕗᑦ 
ᐃᓕᓐᓂᐊᕈᑎᑦᓴᓕᐅᕐᑏᑦ ᐃᓚᐅᑎᓪᓗᒋᑦ 
ᒪᓐᑐᔨᐊᒥ. ᓱᖏᐅᓯᓴᕐᑎᓯᓂᐅᓗᓂ 
ᐊᑦᔨᒌᖕᖏᑐᓂᒃ ᐃᓄᒻᒪᕇᑦ 
ᐃᓕᓐᓂᐊᕕᖓᓂ ᐊᑑᑎᓲᓂᒃ. 
ᑲᑎᓯᖃᑕᐅᓛᕐᒥᔪᑦ ᐱᓇᓱᑦᑐᓕᕆᕕᒃᑯᑦ, 
ᑮᓇᐅᔭᓕᕆᕕᒃᑯᑦ ᐱᖁᑎᓕᕆᕕᒃᑯᓪᓗ 
ᑐᓴᐅᒪᔭᐅᒋᐊᓕᓐᓂᒃ 
ᑐᓴᐅᒪᑎᑦᓯᒋᐊᕐᓂᒧᑦ 
ᐃᓕᓐᓂᐊᑎᑦᓯᔨᓅᓕᖓᔪᓂᒃ 
ᓄᓇᕕᓕᐊᖕᖏᓂᖏᓐᓂ.   

  

   © ᐃᓐᓇᓕᒃ ᐃᓕᓴᕐᕕᒃ 

ᓄᓇᕕᒻᒥᐅᑦ ᐃᓕᓵᑦ 
ᐃᓚᐅᓂᕆᓛᕐᑕᖓ 
ᐱᓕᐅᑦᔨᔪᓄᑦ Grand 
Défi Pierre Lavoie (ᔫᓂ 
14-16) ! 

ᓄᓇᓕᓕᒫᓂ ᐃᓚᐅᓂᕗᑦ ᐱᓕᐅᑦᔨᔪᓄᑦ Grand Défi Pierre 
Lavoie  

ᔫᓂ 14ᒥᑦ 16ᒧᑦ, ᐅᖓᕙᒥᐅᑦ ᐃᓕᓐᓂᐊᕕᖏᑦ ᐃᓚᐅᕕᖃᓛᕐᖁᑦ ᑐᑫᓛᕈᑎᒃᑯᑦ 
ᐱᓕᐅᔾᔨᑎᑦᓯᓂᕐᒧᑦ ᐊᑦᓯᔭᐅᓯᒪᔪᒧᑦ Grand Défi Pierre Lavoie. ᖁᐊᕐᑕᒥᐅᑦ, 
ᑲᖏᕐᓱᔪᐊᕐᒥᐅᑦ, ᑕᓯᐅᔭᕐᒥᐅᑦ, ᐊᐅᐸᓗᒻᒥᐅᑦ ᑲᖏᕐᓱᐊᓗᑦᔪᐊᒥᐅᓪᓗ 
ᐃᓚᐅᔪᕐᑕᖃᓛᕐᑐᑦ.  

ᑯᐯᒻᒥ ᐅᕕᒃᑫᑦ ᖃᓄᐃᖕᖏᓯᐊᕐᑐᒥᒃ ᐃᓅᓯᖃᖁᑦᓱᒋᑦ ᐱᓂᐊᕐᓂᖃᕈᑕᐅᓛᕐᑐᑦ. 

ᐃᓕᓵᑦ ᐃᓚᐅᕕᖃᓛᕐᑐᑦ ᒪᕐᕈᐃᓄᑦ ᐃᓕᒃᑰᑎᕐᓱᑎᒃ ᐱᖕᖑᐊᓂᒃᑯᑦ ᐱᓕᐅᑦᔨᔪᓄᑦ. 
ᖁᓕᓪᓗ ᓯᑕᒪᐅᔪᖕᖏᒐᕐᑐᓗᐃᑦ ᐳᕐᑐᓂᕐᓴᒥᒃ ᐃᓕᓵᑦ ᔫᓂ 15ᒥ 16ᒥᓪᓗ 
ᐃᓕᒌᑦᑎᓱᑎᒃ ᐱᓕᐅᑦᔨᔪᓄᑦ ᐃᓚᐅᓛᕐᑐᑦ.  

ᑐᖓᓕᖏᑦ ᐱᓕᐅᑦᔨᔪᑦ ᐃᓚᐅᔪᖁᑎᖃᕐᑎᓗᒋᑦ ᐅᓪᓗᕆᐊᕐᒥ ᐃᓕᓐᓂᐊᕕᒻᒥ 
ᐃᓕᓵᓐᓂᒃ ᓂᕕᐊᕐᓯᐊᓂᒃ, ᐋᓐᑐᕆᐊ ᐳᕋᓲᒥᒃ ᔫᓕᐊ ᓭᑦ ᐅᐯᒥᓪᓗ, ᐃᓕᒋᔭᐅᓗᑎᒃ 
ᓯᑕᒪᓄᑦ ᓯᓚᕐᔪᐊᒥᐅᑦ ᐱᖕᖑᐊᓂᕐᔪᐊᖓᓄᑦ ᐃᓚᐅᓯᒪᔪᓄᑦ ᑐᑫᓛᕈᑎᒃᑯᑦ 
ᐱᓕᐅᑦᔨᖃᑕᐅᓛᕐᑑᒃ ᐅᖓᓯᓐᓂᓕᒻᒧᑦ 1000km ᐊᕙᑎᑦ ᐱᖓᓱᓂ ᐃᑲᐅᕐᓂᓂ. 
Saguenay-Lac-Saint-Jean-ᒥᒃ ᐊᐅᓪᓚᕕᖃᕐᓗᑎᒃ ᔫᓂ 14ᒥ ᒪᓐᑐᕆᐊᒧᑦ 
ᑎᑭᐅᑎᓗᑎᒃ ᔫᓂ 16ᒥ.   

ᐅᐱᒍᓲᑦᔨᔭᕗᑦ ! 

ᑰᑦᔪᐊᕌᐱᒃ  

ᒣ 31, 2013-ᒥ, ᐊᓯᒪᐅᑦᑕᖅ ᐃᓕᓴᕐᕕᒥ ᐃᓕᓐᓂᐊᑏᑦ ᐱᖕᖑᐊᓂᒃᑯᑦ 
ᐱᓕᐅᑦᔨᖃᑎᒌᓛᕐᑐᑦ ᐊᑦᔨᒌᖕᖏᑐᓂᒃ ᐃᓕᓐᓂᐊᕖᑦ ᐱᖕᖑᐊᓂᕐᔪᐊᖃᕐᓂᒧᑦ 
ᐅᓪᓗᖁᑎᒋᓲᖓᓄᑦ ᐊᑑᑎᑎᓪᓗᒍ. ᐃᓕᓴᕐᕕᒃ ᐅᒃᑯᐊᑕᐅᓂᖃᓛᕐᑐᖅ ᓴᕐᕿᑎᑦᓯᓂᒃᑯᑦ 
ᐃᓕᓐᓂᐊᑕᐅᔪᕕᓂᕐᓂᒃ ᐊᓂᒎᑎᒻᒪᖔᑕ ᖃᐅᔨᑎᑦᓯᒍᑎᖃᕐᓗᑎᒃ ᔫᓂ 17-ᒥ, 
ᐱᔭᕇᕈᓯᕐᓂᖃᕐᓗᑎᒃ ᔫᓂ 18-ᒥ ᓯᓚᒥᓗ ᓂᕆᖃᑎᒌᓐᓂᖃᕐᓗᑎᒃ ᔫᓂ 19-ᒥ. 

ᐊᕐᕌᒍ, ᐃᓕᓐᓂᐊᕕᐅᑉ ᐅᓪᓗᖁᑎᖏᑦ ᐊᓯᑦᔨᓯᒪᓛᕐᑐᑦ. ᓂᕿᑦᓯᑐᑕᒫᑦ 
ᐃᓕᓐᓂᐊᕇᖃᑦᑕᓗᑎᒃ 3:15-ᖑᐸᑦ. ᑫᕙᓪᓚᒍᓯᖅ ᑭᖑᓪᓕᐹᖅ ᐃᓕᓐᓂᐊᕕᒻᒥ 
ᐱᓇᓱᑦᑎᓄᑦ ᑲᑎᒪᓂᐅᖃᑦᑕᑎᓪᓗᒍ ᐃᓕᓐᓂᐊᓂᕐᒨᓕᖓᔪᓄᑦ ᐅᖄᖃᑎᒌᓐᓂᐅᓗᓂ 
ᐹᕐᓯᖓᐅᑎᒍᑎᓂᒃ ᐋᕐᖀᒋᐊᕐᓂᒧᑦ.   

ᐃᓕᓐᓂᐊᕕᑦᑎᓂ 
ᐊᑑᑎᓐᓂᐅᔭᕐᑐᑦ 

ᓱᔪᖃᕐᓂᐅᔭᕐᖄ 
ᐃᓕᓐᓂᐊᕕᑦᑎᓂ
? 

 

© ᐃᓐᓇᓕᒃ ᐃᓕᓴᕐᕕᒃ 

ᐅᒥᐅᔭᖅ 

ᑭᓘᑕᖅ ᐃᓕᓴᕐᕕᒥ 
ᒪᙯᑦᑎᑕᐅᓂᖃᓛᕐᑐᑦ ᐳᒃᑭᓂᕐᓴᒥ 
ᐳᕐᑐᓂᕐᓴᒥᓗ ᐃᓕᓐᓂᐊᑏᑦ ᔫᓂᐅᓕᕐᐸᑦ. 
ᐃᓕᓐᓂᐊᓇᐅᑉ ᐊᕐᕌᒍᖓ 
ᐃᓱᓕᓂᖃᓛᕐᑐᖅ 
ᓇᓪᓕᐅᓂᕐᓯᐅᓂᖃᕐᓂᑯᑦ, ᐅᓪᓗᒥᒃ 
ᐱᖕᖑᐊᓂᖃᕐᓗᑎᒃ ᔫᓂ 14-ᒥ. 
ᐅᓐᓄᖓᓂ ᐱᔭᕇᕈᓯᕐᑐᓭᑦ 
ᑖᓂᓯᖕᖑᐊᓂᖃᕐᑎᑕᐅᒻᒥᑎᓪᓗᒋᑦ. 

ᐱᔭᕇᕈᓯᕐᑎᑕᐅᓛᕐᓱᑎᒃ ᔫᓂ 18-ᒥ. 
19-ᖑᓕᕐᐸᑦ ᓯᓚᒥ ᓂᕆᖃᑎᒌᕐᓗᑎᒃ 
ᓄᓇᕐᖃᑎᒌᑦ, ᐃᓕᓐᓂᐊᕕᒻᒥᒃ 
ᐃᓱᓕᒍᑎᐅᓗᓂ.     

ᐃᓄᒃᔪᐊᖅ 

ᔫᓂ 17, 2013ᒥ, ᐃᓐᓇᓕᒻᒥ 
ᐃᓕᓴᕐᕕᒥ ᐃᓕᓵᑦ 
ᐱᔭᕇᕈᓯᕐᓂᕆᓛᕐᑕᖓ ᐸᕐᓀᕈᑕᐅᓛᕐᑐᖅ. 

ᑕᕝᕙᓂ ᐊᕐᕌᒍᒥ, 
ᐃᓕᓴᕆᐊᑦᓯᐊᖃᑦᑕᑐᕕᓃᑦ ᐃᓕᓵᑦ 
ᐅᐱᒍᓲᓯᕐᑕᐅᒍᑎᓂᒃ 
ᓇᓚᐅᑦᓵᑎᑕᐅᓂᖃᓛᕐᑐᑦ ᐃᓕᓴᕐᓇᐅᑉ 
ᐅᓪᓗᖓᓂ ᑭᖑᓪᓕᐹᒥ, ᔫᓂ 21, 
2013ᒥ. ᐃᓐᓇᓕᒃ ᐃᓕᓴᕐᕕᒃ 
ᐅᐱᒍᓲᑎᑦᓴᓂᒃ ᑐᓂᕐᕈᓯᐊᕐᑐᕕᓂᖅ 
ᓂᐅᕕᕐᕕᒥᓪᓗ ᑯᐊᐸᒃᑯᓂᓪᓗ 
ᐃᓄᑦᔪᐊᒥ. ᑕᓪᓕᒪᐅᔪᕐᑐᓂᒃ 
ᑐᑫᓛᕈᑎᓂᒃ ᐊᒻᒪᓗ ᐱᖓᓲᔪᕐᑐᓂᒃ 
ᑐᓴᕐᓂᔮᕈᑎᓂᒃ ipods.   

ᐊᑯᓕᕕᒃ 

ᐊᑯᓕᕕᒻᒥ ᐃᓄᐃᑦ ᐱᖕᖑᐊᕈᓯᖏᓐᓂᒃ 
ᑌᔭᐅᔪᒥᒃ ᖁᓪᓕᖅ ᐱᖕᖑᐊᑎᑕᐅᓛᕐᑐᑦ 
ᐃᓕᓴᕐᓂᐅᑉ ᐃᓱᓕᐅᑎᖓᓂᒃ ᐅᓪᓗᓂ 
ᐱᖓᓱᓂ. ᑐᑭᓯᓂᐊᕐᕕᒥ ᐃᓕᓴᕐᕕᒥ 
ᐱᔭᕇᕈᓯᕐᓂᖃᓛᕐᑐᑦ ᔫᓂ 14, 
2013ᒥ.  

ᐳᕕᕐᓂᑐᖅ 

ᐃᒍᐊᕐᓯᕕᒃ ᐃᓕᓴᕐᕕᒥ 
ᐃᓕᓐᓂᐊᑎᑦᓯᔩᑦ ᐃᓕᒌᑦᑐᑦ 
ᐊᕐᐸᖏᕐᓂᒧᑦ ᐃᓚᐅᖃᑕᐅᓛᕐᑐᑦ 
ᑮᓇᐅᔭᓕᐅᒐᓱᐊᕐᓂᒧᑦ ᐋᓐᓂᐊᑖᕆᔭᐅᓲᑦ 
ᐱᕈᐃᓐᓈᑦ ᖃᐅᔨᓴᕐᑕᐅᒍᑎᖏᓐᓄᑦ, ᔫᓂ 
14-ᒥᑦ 15-ᒧᑦ ᐅᓐᓄᑐᒃᑯᑦ ᐳᕕᕐᓂᑐᒥ. 

ᔫᓂ 17-18-ᓂ, ᐃᑳᕐᕕᒥ 
ᐃᒍᐊᕐᓯᕕᒻᒥᓗ ᐃᓕᓵᑦ ᐃᓄᒃᓲᑉ 
ᐱᖕᖑᐊᓂᖏᓐᓄᑦ ᐱᖕᖑᐊᓛᕐᑐᑦ. 
ᑕᒪᒃᑯᐊ ᐱᖕᖑᐊᕈᑏᑦ 
ᐱᒋᐊᖕᖓᑎᑕᐅᓯᒪᔪᑦ ᑯᓘᑦ ᕙᓕᐊᕐᒧᑦ 

1979-ᖑᑎᓪᓗᒍ, ᐊᕐᕌᒍᑕᒫᑦ 
ᐊᑑᑎᔭᐅᓲᑦ ᓇᓪᓕᐅᓂᐅᕐᓯᐅᒍᑎᖃᕐᓂᒧᑦ 
ᐃᓕᓐᓂᐊᕕᐅᑉ ᐃᓱᓕᓂᖓᓂᒃ. 

ᐃᓚᐅᔪᑦ 15-ᖑᑦᓱᑎᒃ ᐃᓕᒌᑦᑎᑐᑦ, 
ᖃᑦᓯᑐᐃᓐᓇᓂᒃ ᐅᑭᐅᖃᕐᓱᑎᒃ, 
ᐃᓕᓐᓂᐊᕆᐊᖕᖓᑐᓂᑦ ᐳᕐᑐᓂᕐᓴᒧᑦ 5-
ᒧᑦ ᑎᑭᑦᓱᒍ. ᐃᓕᒌᑦᑎᑐᑦ 
ᐱᖕᖑᐊᑎᑕᐅᑎᓪᓗᒋᑦ ᐃᓘᓐᓇᑎᒃ 
ᐃᓚᐅᑦᓯᐊᑎᓪᓗᒋᑦ ᒥᑭᔪᖑᐊᑦ 
ᐊᖓᔪᑦᓯᐅᓂᕐᓭᓗ. 

ᑕᒡᒐᓂ ᐊᕐᕌᒍᒥ ᐃᓄᒃᓱᒃ ᐱᖕᖑᐊᕈᑏᑦ 
ᐱᒋᐊᕐᑎᑕᐅᓛᓕᕐᒥᔪᑦ ᓄᓇᓕᒻᒥ 
ᐱᓱᓐᓂᖃᕐᑎᓗᒋᑦ. ᐱᓱᑦᑐᑦ 
ᓯᕗᓕᑦᑕᐅᑎᓪᓗᒋᑦ ᐊᑕᓂᐊᓗᖕᖑᐊᓄᑦ 
ᐊᖑᑎᒧᑦ ᐊᕐᓇᒧᓪᓗ, 
ᓂᕈᐊᕐᑕᐅᑐᐃᓐᓇᑑᓐᓄᑦ. ᐱᖕᖑᐊᓃᑦ 
ᐃᓱᓕᑎᓪᓗᒋᑦ ᓂᕆᖃᑎᒌᓐᓂᑯᑦ 
ᓵᓚᓕᕕᓃᓪᓗ ᓵᓚᖃᐅᑎᑖᕐᑎᓗᒋᑦ. 

ᐃᕗᔨᕕᒃ 

ᖃᐅᔨᓴᐅᑎᓕᕆᖃᑦᑕᓛᓕᕐᒥᒐᒥᒃ, 
ᓄᕝᕕᑎᒥ ᐃᓕᓵᑦ 
ᐃᙯᓕᓴᕈᓐᓇᓯᓚᐅᔪᒋᕗᑦ ᐱᓕᐅᔾᔨᓱᑎᒃ 
(Floorball tournament), ᒣ 
ᐱᓇᓱᐊᕈᓯᖏᑦᑕ ᑭᖑᓪᓕᐹᖓᓂ. ᒣ 
31, 2013ᒥ, ᐃᓕᓴᕐᕕᒥ ᐅᓐᓄᑐᒃᑯᑦ 
ᐊᐅᓚᔫᕐᑎᑕᐅᓚᐅᔪᒻᒥᔪᑦ. 

ᓄᕝᕕᑎᒥ ᐃᓕᓴᕐᕕᒥ 
ᐱᔭᕇᕈᓯᕐᓂᖃᓛᕐᑐᑦ ᔫᓂ 15, 
2013ᒥ.  

ᓴᓪᓗᐃᑦ 

ᒣ 7, 2013-ᒥ ᐃᓕᓐᓂᐊᑎᑦᓯᔨ 
ᑯᔨᔅᑕᓐ ᐹᒻ ᐃᓕᓐᓂᐊᑎᖏᓪᓗ ᐃᑯᓯᒻᒥ 
ᐊᓂᕐᕋᐅᔨᓚᐅᔪᑦ ᓄᓇᓕᓕᒫᑦ 
ᓵᓚᖃᐅᑎᒋᓲᖓᓂᒃ ᐳᕐᑐᓂᕐᓴᒥ 
ᐊᕕᑦᑐᓯᒪᓂᕐᒥᐅᑦ 2-ᒥ, 15-ᒋᓕᕐᑕᖓᓂ 
ᑯᐯᒻᒥᐅᑦ ᓵᓚᖃᐅᑎᓂᕆᓲᖓᑕ 
ᖄᖏᓐᓂᑯᓕᐅᒐᓱᐊᕐᑎᐅᓂᕐᒨᓕᖓᔪᓂᒃ 
ᑯᐯᑉ ᑕᕐᕋᖓᓂ. ᐱᓇᓱᐊᕐᑕᕕᓂᖓ 
Elbow Prints, ᖃᓄᐃᑦᑐᑐᐃᓐᓇᓂᒃ 
ᑕᕐᓴᓕᐅᕐᓂᐅᓚᐅᔪᖅ ᐊᓐᓄᕌᓂᒃ ᓴᓪᓗᓂ. 

ᓯᑕᒪᑦ ᓴᒡᓗᒥᐅᑦ ᐃᓕᓵᑦ, ᐳᑐᓕᒃ 
ᐸᐱᑲᑦᑐᖅ, ᓕᐅᓇ ᐳᑦᓛᑦ, ᑖᓂ ᓕᑭᓕᐊ 
ᒥᐊᔨ ᐳᑐᓗ, ᐃᓚᒋᔭᐅᓚᐅᔪᕗᑦ 
2013ᒥ ᐊᕐᐸᖏᕐᑐᓄᑦ (Scotiabank 
Blue Nose Marathon) Halifax, 
Nova Scotia-ᒥ, ᒣ 16ᒥᑦ 18ᒧᑦ, 
2013ᒥ. ᐊᕐᐸᖏᓕᐅᑎᖃᑕᐅᓂᕐᒥᒃ 
ᐸᕐᓀᖃᑎᒋᔭᕕᓂᖅ ᐃᓕᓭᔨ 
ᐃᙯᓕᓴᕐᓂᒥᓪᓗ ᐃᓕᓭᔨᐅᒻᒥᓱᓂ ᒫᑭ 
ᒫᒃᑕᓂᐊᓪ. ᓯᑕᒪᑦ ᐅᕕᒃᑫᑦ 

ᐱᒋᐅᕐᓴᖃᑎᖃᕐᐸᑐᑦ ᐃᓕᓭᔨᒥᓂᒃ 
ᐊᕐᐸᖏᓕᐅᑎᓂᐅᓛᕐᑐᒧᑦ ᓴᒡᓗᓂ 
ᐃᙯᓕᓴᕐᕕᒥ.   

ᐃᑯᓯᒻᒥ ᐃᓕᓴᕐᕕᒥ 
ᐱᔭᕇᕈᓯᕐᓂᖃᓛᕐᑐᑦ ᔫᓂ 15, 
2013ᒥ.  

ᑲᖏᕐᓱᔪᐊᖅ 

ᐊᕐᓴᓂᕐᒥ ᐃᓕᓐᓂᐊᕕᒻᒥ 
ᑐᖕᖓᓱᑦᑎᑕᐅᓛᓕᕐᒥᔪᑦ 
ᐃᓅᓯᐅᒋᐊᓕᒻᒥᒃ/ᐱᓇᓱᓐᓂᒥᓪᓗ 
ᐱᒋᐅᕐᓴᑎᑦᓯᔪᑦ  (Blue Print For 
Life Hip-Hop)  ᔫᓂᒥ 
ᑮᓇᐅᔭᖃᕐᑎᑕᐅᓗᑎᒃ ᓄᑖᒥᒃ 
ᐊᕐᖁᓯᐅᕐᓂᒥᒃ ᐃᓕᓐᓂᐊᓂᕐᒧᑦ, ᐃᓄᐃᑦ 
ᖃᖓᑦᑕᔫᖁᑎᖏᓐᓄᑦ ᐊᒻᒪᓗ 
ᕘᔅᑎᐊᒃᑯᓄᑦ. 

ᐱᓇᓱᐊᕈᓯᓕᒫᒥ 
ᑲᑎᒪᓂᐊᕈᓯᖃᕐᑎᓯᓂᐅᓛᕐᑐᖅ 
ᐃᓅᓯᐅᒋᐊᓕᒻᒥᒃ/ᐱᓇᓱᓐᓂᒥᓪᓗ 
ᐱᒋᐅᕐᓴᑎᑦᓯᔪᓄᑦ ᑕᑯᓐᓇᐅᔮᕐᑕᐅᔪᑦᓴᓂᒃ 
ᐱᒋᐅᕐᓴᑎᑦᓯᓂᐅᓛᕐᖁᖅ, ᓄᓇᓕᒻᒥᐅᓄᑦ 
ᑕᑯᓐᓇᐅᔮᕐᑕᐅᔪᑦᓴᐅᓗᑎᒃ. 
ᑲᑎᒪᓂᐊᕈᓯᖃᕐᑎᓯᓂᐅᓗᓂᓗ 
ᐃᑉᐱᓂᐊᕐᓂᕆᔦᑦ ᖃᓄᖅ 
ᐅᖄᒍᑕᐅᓲᒍᒻᒪᖔᑕ, 
ᓲᓱᒋᐅᑎᑦᓯᐊᕆᐊᖃᕐᓂᓗ, ᓄᓇᕐᖃᑎᒌᑦ 
ᐃᓚᐅᑦᓯᐊᖃᑦᑕᕆᐊᖃᕐᓂᖏᑦ, 
ᓯᕗᓕᕐᑎᐅᓂᖅ ᐃᓅᓯᑦᓯᐊᒥᓪᓗ 
ᓇᓪᓕᑳᕈᓐᓇᓂᖅ. 

ᐊᕐᓴᓂᕐᒥ ᐃᓕᓐᓂᐊᕕᒻᒥ ᐅᖃᐅᓯᐅᑉ 
ᐁᑉᐱᐅᑎᖓᓅᕐᙯᔪᑦᓴᒥᒃ ᑭᖕᖒᒪᑦᓯᔪᑦ 
ᑕᑯᓐᓇᕋᑦᓴᓕᐅᕐᑐᓴᒥᓪᓗ 
ᑲᑎᒪᓂᐊᕈᓯᕐᒥᒃ ᑕᑯᓐᓇᐅᔮᕐᑎᓯᔪᓂᓪᓗ 
ᑕᑯᓐᓇᕋᑦᓴᓕᐅᕐᑕᐅᖁᔨᒐᒥᒃ. 
ᑕᑯᓐᓇᕋᑦᓴᓕᐊᕕᓂᖅ  (DVD) 
ᐃᓕᓭᒍᑎᑦᓴᐅᖃᑦᑕᓛᕐᑎᓗᒍ ᐃᓕᓵᑦ 
ᐃᓚᐅᒍᒪᓂᕐᓴᐅᖃᑦᑕᕋᔭᕐᒪᑕ. 

ᑐᓴᐅᒪᑎᑦᓯᖃᑦᑕᓚᖓᕗᒍᑦ 
ᖃᓄᐃᓕᖓᓕᕐᒪᖔᑦ ᑕᒪᑐᒪ 
ᐱᓇᓱᑦᑕᐅᓂᖓ ! 

ᐅᐱᒍᓱᑦᓱᑕᓗ ᖃᐅᔨᒪᔭᐅᖁᔨᑦᓱᑕ 
ᐃᓕᑦᓯᒍᓐᓇᑕᒥᒍᑦ ᐃᓕᓵᓂᒃ ᐃᓕᓭᔨᕗᑦ 
ᐃᓕᓵᖏᓪᓗ ᓵᓚᖃᐅᑎᑖᕐᓯᒪᒻᒪᑕ 

ᐃᑯᓯᒻᒥ ᐃᓕᓐᓂᐊᕕᒻᒥ (ᓴᒡᓗᓂ) 
ᐊᓐᓄᕌᓂᒃ ᑕᕐᓴᓕᐅᕈᓐᓇᓂᕐᒥᒃ 
ᐱᒋᐅᕐᓴᑎᑕᐅᓚᐅᔫᑦ ᑯᐯᒃᒥ 

ᐱᓇᓱᒐᓖᑦ ᐱᓕᐅᑦᔨᑎᑕᐅᑎᓪᓗᒋᑦ 
ᓵᓚᖃᓚᐅᔪᕗᑦ ! 

ᑲᖏᕐᓱᔪᐊᒥ, ᐊᕐᓴᓂᖅ 
ᐃᓕᓐᓂᐊᕕᒃ ᑯᐯᒃᒥᐅᓂᒃ 

ᓵᓚᖃᓚᐅᔪᕗᖅ 
ᐃᓕᑦᓯᒍᓐᓇᑕᒥᒍᑦ ᐃᓕᓵᑦ 

ᐃᓕᓐᓂᐊᓂᖓᓂᒃ 
ᐊᓯᑦᔩᒋᐊᕐᓂᒥᓄᑦ !! 

15ᒍᒍᑎᖓᓂᒃ ᑯᐯᑉ-ᑕᕐᕋᖓᓂ 
ᐱᓇᓱᒐᖁᑎᓖᑦ 
ᐱᓕᐅᑦᔨᓂᖃᕐᑎᑕᐅᑎᓪᓗᒋᑦ. ᑕᕝᕙᓂ 
ᐊᕐᕌᒍᒥ, ᓄᓇᕕᒻᒥᐅᑦ ᐃᓕᓵᑦ 
ᐃᓚᐅᒋᐅᓚᐅᔪᕗᑦ ᐱᓕᐅᑦᔨᔪᓄᑦ. 
ᐃᓕᑦᓯᒍᓐᓇᑕᒥᒍᑦ ᐃᓕᓵᖁᑎᑦᑎᓄᑦ 
ᑕᒪᓐᓇ ᐱᕙᓪᓕᐊᓂᑦᓯᐊᒍᓚᐅᔪᕗᖅ.   

ᓵᓚᓐᓃᔪᕕᓃᑦ ᑐᓴᕋᑦᓴᕆᓚᐅᔪᔭᑦᑎᓂ 
ᐊᓪᓚᑕᐅᓯᒪᔪᑦ. 
ᐊᑐᐃᓐᓇᕈᕐᑎᕆᖃᑦᑕᓚᐅᔪᒻᒪᑕ 
ᖃᓚᒪᔪᓂᒃ ᓂᕿᓂᒃ ᐃᓚᒌᓄᑦ 
ᓂᕆᒐᑦᓭᓘᕐᑐᓄᑦ ᐸᔪᒍᑎᑦᓴᒥᓂᒃ, 
ᓄᓇᓕᒻᒥ ᐃᓄᓕᕆᔨᒥᒃ 
ᖃᐅᔨᒪᔨᖃᕐᓱᑎᒃ ᑭᓇᒃᑯᑦ 
ᐸᔪᑦᑕᐅᒋᐊᖃᕐᒪᖔᑕ.  

ᐃᓕᑦᓯᒍᓐᓇᑕᒥᒍᑦ ᐃᓕᓵᑦ 
ᐃᓕᓐᓂᐊᓂᖓᓂᒃ 
ᐃᓂᓪᓓᓯᐊᕋᓱᐊᕐᓯᒪᕗᒍᑦ, 
ᓇᓪᓕᑳᕋᑦᓴᖃᖁᔨᒐᑦᑕ 
ᐃᓕᓐᓂᐊᕕᑐᐃᓐᓇᒥ 
ᐃᓕᓴᖃᑕᐅᒍᓐᓇᖏᑦᑐᓂᒃ ᐃᓕᓵᓂᒃ. 
ᑌᔭᐅᒍᓯᖓᓂᒃ ᐊᓯᑦᔩᓱᑕ ᓄᓇᓕᒥᓪᓗ 
ᓱᕐᕃᓯᐊᕈᓐᓇᓂᕐᓴᓂᒃ 
ᐱᓇᓱᐊᕐᑕᐅᔪᑦᓴᖃᕐᑎᓯᖃᑦᑕᓱᑕ, 
ᐃᓕᑦᓯᒍᓐᓇᑕᒥᒍᑦ ᐃᓕᓵᑦ 
ᐃᓕᓴᕐᑕᐅᒍᓯᖏᓐᓂᒃ 
ᐊᓯᔾᔩᒋᐊᑦᓯᐊᓯᒪᕗᒍᑦ ! 

ᐊᕐᓴᓂᕐᒥ ᐃᓕᓐᓂᐊᕕᒻᒥ 
ᐱᔭᕇᕈᓯᕐᓂᖃᓛᕐᑐᑦ ᔫᓂ 18, 
2013ᒥ.  

ᖁᐊᕐᑕᖅ 

ᐃᓱᒻᒪᔭᕐᕕᒥ ᐃᓕᓐᓂᐊᕕᒻᒥ 
ᐱᔭᕇᕈᓯᕐᓂᖃᓛᕐᑐᑦ ᔫᓂ 18, 
2013ᒥ. ᓯᓚᒥ ᓂᕆᓂᖃᕐᓗᑎᒃ ᔫᓂ 
20, 2013ᒥ.  

ᐊᐅᐸᓗᒃ 

ᑕᕐᓴᑲᓪᓚᒃ ᐃᓕᓐᓂᐊᕕᒻᒥ ᐃᓕᒌᑦ 
ᒪᕐᕈᐃᖑᑦᓱᑎᒃ ᓵᓚᖃᐅᑎᑖᓚᐅᔪᒻᒥᔪᑦ 
ᑕᑯᓐᓇᕋᑦᓴᓕᐅᕐᓂᒧᑦ 
ᓵᓚᖃᐅᑎᒍᑎᕕᓂᕐᒥᓄᑦ Zoom 
Minier-ᒥ. ᓵᓚᖃᓕᐅᑎᑎᑦᓯᓂᖅ 
ᑕᑯᓐᓇᕋᑦᓴᓕᐅᕐᓂᐅᕆᐊᖃᓚᐅᔪᖅ 
ᓱᑯᐃᔦᓂᕐᒨᓕᖓᔪᓂᒃ 2-3-ᒥᓂᑦᓯᓂ 
ᑕᑭᓂᓕᓐᓂᒃ ᐅᔭᕋᓐᓂᐊᓂᕐᓅᓕᖓᔪᓂᒃ 
ᐅᔭᕋᑦᓴᔭᓄᓪᓗ ᐅᓪᓗᑕᒫᑦ ᐊᑑᑎᔭᐅᓲᓂᒃ 
ᐃᓅᓯᕐᒥ. ᑕᑯᓐᓇᕋᑦᓭᑦ 
ᑕᑯᓐᓇᑕᐅᒍᓐᓇᑐᑦ ᐃᓕᓐᓂᐊᓂᓕᕆᓂᐅᑉ 
ᖃᕆᑕᐅᔭᒃᑯᑦ ᐊᑐᐃᓐᓇᖃᕐᕕᖓᓂ, 
ᓴᕐᕿᒋᐊᖕᖓᑐᒥ ᑐᓴᕋᑦᓭᑦ 
ᓚᔪᕐᑕᓕᒻᒦᓱᑎᒃ.  

ᔫᓂ 19, 2013-ᒥ 
ᐱᔭᕇᕈᓯᕐᓂᖃᓛᕐᑐᑦ ᑕᕐᓴᑲᓪᓚᒥ.  

ᑕᓯᐅᔭᖅ 

ᐱᔭᕇᕈᓯᕐᓂᖃᓛᕐᑐᑦ ᐃᓕᓵᑦ ᔫᓂ 18, 
2013ᒥ. ᓯᓚᒥ ᓂᕆᓂᖃᕐᓗᑎᒃ ᔫᓂ 
19, 2013ᒥ.  

ᑰᒃᔪᐊᖅ 

ᔮᓂᒻᒪᕆᒻᒥ ᐃᓕᓐᓂᐊᕕᒻᒥ, 
ᐱᔭᕇᕈᓯᕐᓂᖃᓛᕐᑐᑦ ᔫᓂ 13, 
2013ᒥ. ᔫᓂ 17ᒥ, 
ᐁᑦᑐᑐᐃᓂᖃᓛᕐᑐᖅ, ᑮᓇᐅᔭᑎᒍᑦ 
ᐃᑲᔪᕐᓯᑎᓪᓗᒋᑦ New Millennium 
Iron Corporation. 
ᐃᓕᓐᓂᐊᑎᑕᐅᕕᓐᓂᑦ ᐊᑐᓂᑦ 
ᐱᓯᒪᔫᓐᓂᒃ ᒪᕐᕉᓂᒃ 
ᐁᑦᑐᑕᐅᔪᖃᖃᑦᑕᑎᓪᓗᒍ 
ᐃᓕᓴᑦᓯᐊᓯᒪᓂᕐᐹᓂᒃ 
ᐃᓕᓴᕆᐊᑦᓯᐊᖃᑦᑕᓂᕐᐹᕕᓃᓐᓂᓗ.  

ᐃᓕᓐᓂᐊᓇᖅ ᐊᕐᕌᒍ ᐃᓱᓕᑉᐸᑦ, 

ᐱᔭᕇᕈᓯᔨᐊᕗᑦ ᑕᕆᐅᑉ ᐊᑭᐊᓄᑦ 
(Europe) ᐊᐅᓪᓚᓛᕐᑐᑦ, 2012-2013ᒥ 
ᑮᓇᐅᔭᓂᒃ ᑲᑎᕐᓱᐃᒍᑎᒋᓯᒪᔭᒥᓂᒃ. 

ᑲᖏᕐᓱᐊᓗᔾᔪᐊᖅ 

ᔫᓂ 11, 2013ᒥ, ᐅᓪᓗᕆᐊᕐᒥ 
ᐃᓕᓐᓂᐊᕕᒻᒥ ᓇᓪᓕᐅᓂᕐᓯᐅᓂᖃᓛᕐᑐᑦ 
ᐃᓕᓵᓂᒃ ᓯᑦᑎᒻᐱᕆ 2013ᒥ 
ᐳᕐᑐᓂᕐᓴᒥᒃ ᐃᓕᓴᓯᓛᕐᑐᓂᒃ, ᐳᕐᑐᓂᕐᒥᒃ 
6ᒥᒃ ᐱᔭᕇᕐᓯᒪᔪᓂᒃ. 

ᑕᕝᕙᓂᓗ ᐊᕐᕌᒍᒥ, ᐅᓪᓗᕆᐊᖅ 
ᐃᓕᓐᓂᐊᕕᒻᒥ ᐃᓕᓵᑦ 
ᐃᓚᐅᓯᓚᐅᔪᒻᒥᔪᑦ ᐃᙯᓕᓴᕐᓂᒥᒃ 
ᐱᓕᐅᔾᔨᒍᑎᓕᓐᓄᑦ, ᐱᒋᐊᕐᑎᑕᐅᓯᒪᔪᒥᒃ 
2011ᒥ ᐱᓕᐅᔾᔨᔨᒧᑦ ᐱᐊᕐ ᓚᕗᐊᒧᑦ. 
ᑕᒪᑐᒪ ᐱᓕᐅᔾᔨᓂᐅᑉ ᐃᓚᒋᔭᖓᓂᐅᒃ, 
ᐳᒃᑭᓂᕐᓭᑦ ᐃᓕᓵᑦ 
ᐃᙯᓕᓴᖃᑕᐅᖃᑦᑕᓚᐅᔪᕗᑦ 
“ᐃᙯᓕᓴᕐᓯᒪᓂᕃᒍᑎᓂᒃ” 
ᑲᑎᕐᓱᐃᒍᑦᔨᑎᑕᐅᑦᓱᑎᒃ ᐃᓕᓴᕐᕕᒥᓂᒃ. 
ᐱᖓᓲᔪᕐᑐᑦ ᐃᓕᓵᑦ, ᐃᓚᖃᕐᓗᑎᒃ 
ᐃᓕᓭᔩᓐᓂᒃ ᒫᓅ ᕗᕐᓂᐊᒥᓪᓗ ᓴᐲᓇ 
ᓯᓅᐹᒥᓪᓗ, ᐃᓚᐅᒋᐊᕐᑐᓛᕐᑐᑦ 
ᐃᙯᓕᓴᕐᓂᒥᒃ 
ᓇᓪᓕᐅᓂᕐᓯᐅᕈᑎᖃᕆᐊᕐᑐᑐᓄᑦ 
ᒪᓐᑐᕆᐊᒥ ᔫᓂ 15ᒥ 16ᒥᓪᓗ, 
2013ᒥ.  

ᐃᓕᓐᓂᐊᓂᕐᒥᒃ ᓄᕐᖃᕆᐊᕈᑎᖃᓛᕐᖁᑦ 
ᐃᓕᓐᓂᐊᕕᒻᒥ ᐱᖕᖑᐊᓂᖃᕐᑎᓯᓗᑎᒃ 
ᓯᓚᒥᓗ ᐃᒐᓯᒪᔪᓂᒃ ᓂᕆᓗᑎᒃ ᔫᓂ 
18ᒥ. ᐳᕐᑐᓂᕐᓭᑦ 5ᒦᑦᑐᑦ ᐊᒻᒪᓗ 
ᐃᓕᑦᓯᒍᓐᓇᑕᒥᒍᑦ ᐃᓕᓵᑦ 
ᐱᔭᕇᕈᓯᕐᑕᐅᓛᕐᑐᑦ ᔫᓂ 19ᒥ. ᔫᓂ 
21ᒥ ᓂᕆᓂᖃᕐᓗᑎᒃ ᐱᔭᕇᕈᓯᕐᑐᑦ, 
ᐃᓕᓵᑦ ᐃᓚᖏᓪᓗ. 

ᐱᓇᓱᑦᑎᑖᕐᖃᒦᑦ 
• ᐋᓐᑐᕆᐊ ᑎᑐᒥᐊᓂᑯ ᐊᕐᕌᒍᓕᒫᒥ 

ᐱᓇᓱᖕᖏᑫᓐᓇᓯᒻᒪᑦ. 
ᐃᓇᖏᕐᑕᐅᓯᒪᓚᖓᕗᖅ ᔫᑎ 
ᒥᓯᐊᓪᒧᑦ ᐱᓇᓱᑦᑐᓕᕆᕕᒻᒥ 
ᐃᑲᔪᕐᑎᐅᓚᖓᔪᒧᑦ 
ᐱᓇᓱᑦᑐᓕᕆᕕᒻᒥᐅᓄᑦ 
ᑐᖕᖓᓱᑦᑎᑕᐅᑦᓱᓂ. ᔫᑎ 
ᐱᓇᓱᓯᓛᕐᑐᖅ ᔫᓂ 25, 2013ᒥ.  

ᐳᐃᒍᕐᑌᓕᒋᐊᓕᕗᑦ 
ᐅᓪᓗᖁᑏᑦ 
• ᔫᓂ 25, 2013ᒥᑦ ᐊᐅᒡᒍᓯ 9, 

2013ᒧᑦ, ᐊᐅᔭᒥ ᐱᓇᓱᓐᓂᒧᑦ 
ᐃᑲᐅᕐᓂᖏᑦ ᐱᓇᓱᑦᑏᑦ 
ᐃᑭᓕᒋᐊᕐᓯᒪᓛᕐᑐᑦ, ᐊᓪᓚᕕᑦᑎᓂ 
ᒪᓐᑐᕆᐊᒥ ᑰᒃᔪᐊᒥᓗ. 

• ᐱᓇᓱᐊᕈᓯᖓᓂ ᐊᐅᒃᒍᓯ 5, 
2013, ᐃᓕᓴᕐᕖᑦ ᐊᐅᓚᑦᓯᔨᖏᑦ 
ᑲᑎᒪᒋᐊᕐᑐᓯᒪᓛᕐᑐᑦ (ᐃᓕᓭᔩᑦ 
ᐊᖓᔪᕐᖄᖏᑦ ᑲᒪᔨᒻᒪᕇᓪᓗ), 
Mont St-Gabrielᒥ. 

• ᐱᓇᓱᐊᕈᓯᖓᓂ ᐊᐅᒡᒍᓯ 12, 
2013, ᐃᓕᓭᔩᑦ 
ᓱᖏᐅᑎᓴᕐᑎᑕᐅᓛᕐᑐᑦ, ᑰᑦᔪᐊᒥ. 

• ᐊᐅᒃᒍᓯ 19, 2013ᒥ, 
ᐃᓕᓴᕐᕕᓕᒫᑦ ᐅᒃᑯᐃᓛᕐᑐᑦ 
ᓄᓇᕕᓕᒫᒥ. 

